MEDIAVERKLARING

SA OPERA-STER BETOWER DIE POUS

Dis nie aldag dat ‘n Suid-Afrikaner persoonlik genooi word om die Vatikaan te besoek nie!  Die eer het die internasionaal-beroemde Suid-Afrikaanse mezzo-sopraan Michelle Breedt te beurt geval toe sy onlangs deur die Pous genooi is om by 'n geleentheid in die Vatikaan vir hom te kom sing. 

Wouter de Wet het die afgelope week vir Michelle Breedt tydens repetisies opgespoor en met haar daaroor gesels, asook oor die pas afgelope Bayreuth Wagnerfees en haar komende optredes saam met René Fleming en Edita Gruberowa.  

Die volledige onderhoud, asook 'n uitvoering van een van die Mahler Lieder wat Breedt by die Vatikaan-konsert gesing het, word Sondagaand 25 Oktober net na die nuus om nege in Dis Opera op RSG uitgesaai. 

Die Pous het spesifiek versoek dat Michelle Mahler-lieder by die geleentheid sing.  Michelle sê dit was vir haar 'n groot eer en voorreg om in die Vatikaan te sing en daarna met die Pous te kon gesels. Michelle is vlot Duitssprekend en omdat die Pous ook 'n Duitser is, kon die twee heerlik in Duits gesels.

